
Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %

1 (a) 163 6.5 2.5 10 65.2 37.9

1 (b) 164 12.2 3.8 20 60.8 38.1

2 (a) 266 7.2 2.1 10 72 61.9

2 (b) 266 11.8 4.6 20 59 61.9

3 (a) 217 6.3 3.1 10 62.9 50.5

3 (b) 219 12.8 4.2 20 64 50.9

4 (a) 210 5 2.5 10 49.9 48.8

4 (b) 211 12.3 3.5 20 61.5 49.1

5 (a) 113 3.3 3.2 10 32.9 26.3

5 (b) 113 9.8 5.5 20 49.2 26.3

6 (a) 311 5.9 2.9 10 59.4 72.3

6 (b) 313 13.3 4 20 66.5 72.8

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

ⓗ WJEC CBAC Cyf.


ADRAN C


Atebwch un cwestiwn o’r adran hon.


Naill ai,


5. (a) Esboniwch y ffactorau all arwain at wella mynegrif telerau masnach. [10]


(b) Gwerthuswch y safbwynt bod rhedeg gwarged yn y cyfrif cyfredol bob amser yn well na 
rhedeg diffyg yn y cyfrif cyfredol yn achos GLlEDd (LEDCs). [20]


Neu,


6. (a) Esboniwch sut a pham gall “melltith adnoddau” (resource curse) ddatblygu mewn
economi. [10]


(b)  Trafodwch i ba raddau dylai llywodraethau pob GLlEDd annog buddsoddi uniongyrchol o 
wledydd tramor (inward foreign direct investment (FDI)). [20]


DIWEDD Y PAPUR


6.

Cw1a Esboniwch beth yw ystyr marchnad gystadladwy (contestable) a, gan 
ddefnyddio diagram, esboniwch pam mae cwmnïau mewn marchnad 
gystadladwy yn dueddol o ennill elw normal yn unig.  [10] 


Band AA1 AA3 


6 marc 4 marc 


3 5 – 6 marc 
 
Dealltwriaeth ragorol o beth yw ystyr 
marchnad gystadladwy. 
 
Diagram rhagorol, cywir a chynhwysfawr 
i ddangos pam mae cwmnïau mewn 
marchnadoedd cystadladwy yn 
gweithredu ar lefel elw allbwn normal. 
 
Defnydd rhagorol o derminoleg 
berthnasol fel cystadladwyedd, 
rhwystrau i fynediad/gadael, costau 
suddedig, elw normal, cyfyngu ar brisiau. 


 


2 3 – 4 marc 
 
Dealltwriaeth dda o beth yw ystyr 
marchnad gystadladwy. 
 
Dealltwriaeth o'r rheswm pam mae 
cwmnïau mewn marchnad gystadladwy 
yn gweithredu ag elw normal. 
 
Lluniadu diagram perthnasol, gyda 
gwallau neu hepgoriadau. 


3 – 4 marc 
 


Dadansoddiad cywir a chynhwysfawr o 
natur marchnad gystadladwy ac o'r 
rhesymau pam mae cwmnïau mewn 
marchnad gystadladwy yn gweithredu ar 
lefel elw allbwn normal. 
 
At ben uchaf y band hwn, bydd 
ymgeiswyr yn gallu dadansoddi eu 
diagram yn ddynamig yn hytrach nag yn 
statig. 


1 1 – 2 farc 
 


Rhyw gydnabyddiaeth o beth yw ystyr 
cystadladwyedd ac elw normal. 
 
Efallai y bydd ymgais i lunio diagram, 
ond gyda gwallau neu hepgoriadau 
sylweddol. 


 


1 – 2 farc 
 


Dadansoddiad cyfyngedig o natur 
marchnad gystadladwy. 
 
Dadansoddiad cyfyngedig o'r rhesymau 
pam mae cwmni mewn marchnad 
gystadladwy yn gweithredu ar y pwynt 
elw normal. 


0 0 marc 
 


Dim diagram dilys. 
 
Dim dealltwriaeth o gystadladwyedd nac 
elw normal. 


0 marc 
 


Dim dadansoddi dilys 

Cynnwys dangosol:  
 
Dealltwriaeth o gystadladwyedd: 


 Strwythur marchnad lle mae nifer y cwmnïau'n amherthnasol o ran pennu ymddygiad 
cwmnïau (yn wahanol i, er enghraifft, monopoli neu oligopoli) 


 Mae potensial ar gyfer cystadleuaeth, neu ‘fygythiad’ o gystadleuaeth 


 Mae'r rhwystrau i fynediad a gadael yn isel, ac yn benodol does dim costau suddedig 
– mae hyn yn caniatáu i gystadleuaeth 'taro a ffoi' ddigwydd 


 
Diagram tebygol: 


 


 


 


 


 


 


 


 


 


 


 
 
d.s. bydd yr ymgeiswyr gorau yn defnyddio eu diagram i ddangos yr elw annormal sy'n cael 
ei ennill ar unrhyw lefel allbwn is na Q, a drwy hyn pam gweithredu ar Q yw'r unig lefel 
allbwn lle na chaiff dim cwmnïau newydd eu denu. Mae gweithredu y tu hwnt i lefel allbwn Q 
yn golygu gwneud colled, a byddai hyn yn achosi i'r cwmni adael y diwydiant (oherwydd y 
diffyg rhwystrau i adael). 
 
Gall ymgeiswyr hefyd ddewis defnyddio diagram cystadleuaeth berffaith i ddangos y 
broses ddynamig lle mae elw uwchnormal yn y tymor byr yn cael ei adfeddu i ffwrdd gan 
ddyfodiad cwmnïau newydd yn y tymor hir. Mae hyn yn dderbyniol, cyn belled â bod 
ymgeiswyr yn ei gwneud yn glir mai'r rheswm allweddol dros ennill elw normal yw'r diffyg 
rhwystrau i fynediad / gadael. 
 
Pam mae cwmnïau mewn marchnad gystadladwy yn dueddol o ennill elw normal: 


Oherwydd ei bod mor hawdd i newydd-ddyfodiaid ymuno â'r farchnad oherwydd y 
diffyg rhwystr i fynediad, un o'r unig ffyrdd gall cwmnïau presennol atal cwmnïau 
newydd rhag ymuno yw rhoi cyfyngiadau ar brisio h.y. prisiau mor isel â phosibl heb 
wneud colled, ar y lefel allbwn lle mae AR = AC h.y. elw normal. Yna, mae llai o 
gymhellion i newydd-ddyfodiaid ymuno â'r farchnad honno gan nad oes elw 
annormal i'w adfeddu. Gall cwmnïau presennol fforddio gweithredu ag elw normal 
oherwydd y diffyg costau suddedig – does dim angen iddynt gyfrannu at gostau 
sefydlog enfawr. 


  


C = P 

Costau / 

AC 


MC 


AR 


MR 
















 

Sticky Note

Dechreuad da wrth rhoi diffiniad o’r farchnad hon. Mae’r diagram cyntaf yn addas am y tymor byr ac yn helpu esbonio’r ail un. Mae’r broses o’r newidiaeth wedi cael eu ddisgrifio’n dda a dod i’r casgliad cywir. Colled un o’r marciau oherwydd fod yr ail ddiagram ddim yn berffaith.
















 

Sticky Note

Mae’r diffiniad o’r farchnad yn weddol glir a mae’r ymgeisydd wedi esbonio beth sydd yn digwydd yn yr hir dymor i waredu’r elw. Mae’n glir hefyd fod yr ymgeisydd yn gwybod pwy fath o ddiagram sydd angen ond wedyn ddim yn siwr fel yw gorffen. Oherwydd hyn mae dau farc yn cael eu colli.
















 

Sticky Note

Dechreuad clir wrth rhoi diffiniad o’r fath hyn o farchnad. Diagram addas am y tymor byr yn dangos sefyllfa lle mae’r busnes yn gwneud elw. Dilynwyd hyn gan esbonio’r newidiaeth yn y tymor hir. Colli marc gan dyle’r diagram ddangos dim elw yn y man gorau i weithredu.

ⓗ WJEC CBAC Cyf.


ADRAN A


Atebwch un cwestiwn o’r adran hon.


Naill ai,


1. (a)  Esboniwch beth yw ystyr marchnad gystadladwy (contestable) a, gan ddefnyddio  
diagram, esboniwch pam mae cwmnïau mewn marchnad gystadladwy yn dueddol o


  ennill elw normal yn unig.   [10]


 (b) Trafodwch y safbwynt bod yn rhaid i gwmnïau mewn oligopoli bob amser gael eu 
rheoleiddio’n helaeth (heavily regulated) er mwyn atal cydgynllwynio (collusion). [20]


Neu,


2. (a) Esboniwch beth yw ystyr monopoli a, gan ddefnyddio diagram, esboniwch pam gall 
monopoli gael costau cynhyrchu cyfartalog is na chwmni mewn cystadleuaeth berffaith.


   [10]


 (b)  “Mae marchnadoedd sydd wedi’u crynhoi (concentrated) bob amser yn well i’r economi 
na marchnadoedd sydd ddim wedi’u crynhoi.” Trafodwch. [20]

Cw3 b Trafodwch effeithiolrwydd tebygol polisïau, heblaw defnyddio cyfraddau llog, 
i ostwng cyfradd chwyddiant mewn economi.  [20] 


Band AA1 AA3 AA4 


6 marc 6 marc 8 marc 


3 5 – 6 marc 
 


Dealltwriaeth ragorol o'r angen 
i leihau cyfradd chwyddiant. 
Dealltwriaeth ragorol o ddau 
bolisi o leiaf y gellir eu 
defnyddio i leihau cyfradd 
chwyddiant 
 
Mae ymdriniaeth eang a dwfn 
o’r ffactorau sy’n berthnasol 
heb adael dim byd pwysig 
allan 


5 – 6 marc 
 


Dadansoddiad manwl, rhagorol 
o sut gellir defnyddio dau bolisi 
o leiaf i leihau cyfradd 
chwyddiant mewn economi. 
 
Mae unrhyw ddiagramau a 
ddefnyddir fel rhan o'r 
dadansoddiad wedi'u 
hintegreiddio'n dda ac yn fanwl 
gywir. 
 
Mae'n ffurfio dadl sydd wedi'i 
datblygu'n dda. 


6 – 8 marc 
 


Gwerthusiad beirniadol rhagorol 
o ddau bolisi o leiaf. 
 
Gwneir asesiadau clir gyda 
gosodiadau cefnogi i adeiladu 
dadl. 
 
Bydd yr atebion yn y band uchaf 
un yn ystyried effeithiolrwydd 
polisïau yng ngoleuni gwahanol 
gyd-destunau economaidd, beth 
sy'n achosi chwyddiant, ac o 
wahanol safbwyntiau. 


2 3 – 4 marc 
 


Dealltwriaeth dda o ddau bolisi 
o leiaf y gellir eu defnyddio i 
leihau cyfradd chwyddiant. 
 
Efallai bydd atebion yn y band 
hwn yn gadael cynnwys 
pwysig allan neu mae 
ehangder yr ymdriniaethyn dda 
ond nid yw dyfnder y 
ddealltwriaeth yn ddigon i 
gyrraedd y band uchaf 


3 – 4 marc 
 


Dadansoddiad da o sut gellir 
defnyddio dau bolisi o leiaf i 
leihau cyfradd chwyddiant 
mewn economi. 
 
Mae atebion yn y band hwn yn 
dangos cadwyni datblygedig o 
ddadl gydag amgyffrediad 
synhwyrol o sut gellir lleihau 
chwyddiant. 
 
Efallai y bydd atebion ar y lefel 
hon yn dangos diffyg dyfnder 
ar adegau, ac efallai na fydd 
diagramau bob amser yn cael 
eu hintegreiddio’n dda neu’n 
gwbl gywir, neu y bydd 
pwyntiau allweddol ar goll 


3 – 5 marc 
 


Gwerthusiad da sy’n cynnwys y 
rhan fwyaf o’r materion allweddol 
 
Gwerthuso o leiaf 2 bolisi yn 
nhermau eu heffeithiolrwydd o 
ran lleihau cyfradd chwyddiant. 
 
Efallai y bydd ymgeiswyr yn y 
band hwn yn rhoi ystyriaeth 
arwynebol i effeithiolrwydd y 
polisïau a ddewiswyd yng 
ngoleuni gwahanol bethau sy'n 
achosi chwyddiant neu mewn 
gwahanol gyd-destunau 
economaidd/gwahanol wledydd. 


 


1 1 – 2 farc 
 


Nodi un neu fwy o bolisïau y 
gellir eu defnyddio i leihau 
cyfradd chwyddiant, a 
dealltwriaeth gyfyngedig o'r 
rhain 
 
Rhyw ddealltwriaeth 
gyfyngedig o chwyddiant. 
 


1 – 2 farc 
 


Dadansoddiad cyfyngedig o un 
neu fwy o bolisïau y gellir eu 
defnyddio i leihau cyfradd 
chwyddiant. 
 
Mae’r ateb yn tueddu i 
ddangos diffyg cysyniadau 
economaidd allweddol ac 
mae’n osgoi dadansoddi 
technegol. 


1 – 2 farc 
 


Gwerthusiad cyfyngedig o un 
polisi, neu werthusiad arwynebol 
iawn o fwy nag un polisi. 
 
Ateb unochrog iawn. 


 


0 0 marc 
 


Dim gwybodaeth na 
dealltwriaeth yn bresennol 


0 marc 
 


Dim dadansoddi perthnasol 


0 marc 
 


Dim gwerthuso perthnasol 


 


  







 


14 
© WJEC CBAC Ltd. 


Cynnwys dangosol:  
 
Cysyniadau allweddol: 


- Chwyddiant – cynnydd parhaus yn lefel gyffredinol prisiau mewn economi 
- Mae'n bosibl y bydd ymgeiswyr yn cyfeirio at y targed chwyddiant, neu'r ffaith bod 


defnyddio cyfraddau llog (fel rhan o bolisi ariannol) wedi bod yn bolisi diofyn ar gyfer 
lleihau cyfradd chwyddiant mewn llawer o economïau datblygedig ers rhai 
blynyddoedd 


- Efallai y bydd rhai ymgeiswyr yn rhoi ystyriaeth fyr i ganlyniadau niweidiol chwyddiant 
a'r angen felly i'w atal, ond ni ddylid gwobrwyo hyn yn ormodol 


 
Polisïau eraill (fel mae'r fanyleb yn cyfeirio atynt) – dylai ymgeiswyr ystyried dau bolisi o 
leiaf: 


- Opsiynau polisi ariannol: gwrthdroi QE / lleihau'r cyflenwad arian, lleihau 
disgwyliadau o chwyddiant / gostwng y targed chwyddiant, ymyriad gweithredol yn y 
farchnad Forex i leihau gwerth yr arian cyfred 


o Ond: bydd gwrthdroi QE yn effeithio ar y balans ariannol; mae'r targed 
chwyddiant, sef 2%, yn eithaf isel yn barod; mae ymyriad yn y farchnad Forex 
yn annhebygol 


- Opsiynau polisi cyllidol: unrhyw bolisi dadchwyddiant / cyfangiad fel lleihau gwariant 
y llywodraeth a chynyddu cyfraddau treth uniongyrchol 


o Ond: mae hyn yn groes i bolisi cyllidol presennol y DU gan ei fod yn llacio 
mesurau caledi 


- Polisïau ochr-gyflenwi: unrhyw bolisïau sy'n cynyddu CCTH / cynyddu capasiti 
cynhyrchiol yr economi; gallai ymgeiswyr ystyried dulliau ymyriad (e.e. credydau 
treth) a/neu ddulliau marchnad rydd (e.e. dadreoleiddio) d.s. peidiwch â gwobrwyo 
defnyddio cyfraddau llog is i symbylu CCTH drwy gyfrwng buddsoddiad 


o Ond: mae dulliau ymyriad yn gallu bod yn gostus; mae rhai polisïau ochr-
gyflenwi yn gweithio'n gyflymach nag eraill 


- Rheolyddion uniongyrchol ar gyflogau a phrisiau: rhewi tâl (e.e. sector cyhoeddus) 
a/neu gapiau cyflogau (e.e. capiau ar fonysau bancwyr, cyfyngu ar y tâl uchaf a 
roddir mewn sefydliad i luosrif penodol o'r tâl isaf), uchafswm prisiau (e.e. ar eitemau 
hanfodol fel bwyd a thanwydd mewn rhai gwledydd LlEDd), "polisïau prisiau ac 
incymau" 


o Ond: mwy tebygol o gael eu defnyddio gan lywodraeth Llafur/asgell chwith 
felly annhebygol ar y foment; gallu arwain at gylchoedd "stopio a mynd" 


 
Rhagwelir y bydd llawer o ymgeiswyr yn defnyddio diagram yn eu hateb i ddangos naill ai 
GC yn lleihau neu CC yn cynyddu (tymor byr neu dymor hir neu'r ddau) 
 
Materion gwerthuso allweddol, yn ogystal â gwerthuso polisïau penodol 


- Efallai y bydd angen gwahanol bolisïau gan ddibynnu ar beth sy'n achosi chwyddiant 
e.e. os yw'r chwyddiant yn digwydd oherwydd twf GC tymor byr, gall fod angen 
polisïau rheoli galw, ac os yw'r chwyddiant yn digwydd oherwydd cyfyngiadau ochr-
gyflenwi gall fod angen polisïau ochr-gyflenwi 


- Gallai'r chwyddiant fod wedi'i achosi gan siociau alldarddol yn hytrach na 
mewndarddol, felly gallai fod angen datrysiadau polisi gwahanol 


- Gallai effeithiolrwydd polisïau ddibynnu ar bolisïau macro eraill sy'n cael eu 
defnyddio ar hyn o bryd neu ar faterion eraill mewn economi sydd ag angen sylw 


- Gallai effeithiolrwydd polisïau ddibynnu ar y cyd-destun economaidd e.e. dim diben 
awgrymu arbrisiant arian cyfred os yw'r economi'n defnyddio system cyfradd 
cyfnewid arnawf rydd 


 
  




















 

Sticky Note

Mae’r ymgeisydd wedi trafod polisiau heblaw cyfraddau llog sy’n digwydd gan ambell berson. Trafodaeth da o’r polisi cyntaf gan ddefnyddio diagram addas a cywir. Ar ddiwedd tudalen 8 mae gwerthusiad o’r polisi ynglun a chwyddiant. Wedyn polisi addas arall a fel mae’n lleihauu chwyddiant. Hefyd gwerthusiad o’r polisi hyn. Yna trydydd polisi addas. I gael marciau llawn gall yr ymgeisydd fod wedi edrych yn fwy ar lle’r mae’r economi ar y pryd. 
















 

Sticky Note

Dechreuad clir gan ddiffinio chwyddiant. Polisi addas i ddechrau a diagram gweddol i ddangos yr effaith. Mae gwerthusiad y polisi yn llawer rhy gyffredinol i gael marciau. Mae’r ail bolisi yn addas ond yn edrych rhywfaint ar cyfradd llog yn un man. Felly mae’r ddau bolisi yn addas a esboniad da ond angen rhoi fwy o werthusiad o’r ddau.




























Sticky Note

Dechreuad da wrth ddiffinio chwyddiant. Mae’r polisi cyntaf yn addas a cael ei esbonio’n glir a diagram cywir ond dyw’r gwerthusiad ddim yn edrych ar effeithlonrwydd y polisi ei hun. Mae esboniad da o’r ail bolisi gan ddefnyddio ddau diagram clir ac addas. Gwerthusiad fwy addas y tro hyn. Eto mae’r trydydd polisi yn addas ond y gwerthusiad ddim ar y polisi ei hun. Felly colli marciau oherwydd y gwerthusiadau.

ADRAN B


Atebwch un cwestiwn o’r adran hon.


Naill ai,


3. (a)  Gan ddefnyddio diagram priodol, esboniwch y broses sydd, yn ôl economegwyr
Neo-glasurol, yn golygu bydd yr economi bob amser yn addasu i gyrraedd cydbwysedd 
tymor hir. [10]


 (b) Trafodwch effeithiolrwydd tebygol polisïau, heblaw defnyddio cyfraddau llog, i ostwng 
cyfradd chwyddiant mewn economi. [20]


Neu,


4. (a) Gan ddefnyddio diagram priodol, esboniwch pam mae economegwyr Keynesaidd yn 
credu bod ymyriad llywodraeth (government intervention) yn aml yn hanfodol ar gyfer 
lleihau diweithdra cylchol. [10]


(b) Aseswch i ba raddau mae gostyngiad mewn diweithdra bob amser yn ddymunol. [20]


3.

Cw6 b Trafodwch i ba raddau dylai llywodraethau pob GLlEDd annog buddsoddi 
uniongyrchol o wledydd tramor (inward foreign direct investment (FDI)).  [20] 


Band AA1 AA3 AA4 


6 marc 6 marc 8 marc 


3 5 – 6 marc 
 


Dealltwriaeth ragorol o ystyr a natur 
FDI tuag i mewn a datblygiad, a 
dealltwriaeth ragorol o'r prif 
resymau pam gallai llywodraeth 
GLlEDd ddymuno annog FDI tuag i 
mewn. 
 
Gallai'r atebion yn y band hwn 
gynnwys nifer o enghreifftiau 
perthnasol o ystod eang o fathau o 
FDI 


5 – 6 marc 
 


Dadansoddiad rhagorol o'r 
rhesymau pam dylai llywodraethau 
GLlEDd annog FDI tuag i mewn 
 
Mae'n gwneud dadl sydd wedi'i 
datblygu'n dda o blaid (neu yn 
erbyn) y safbwynt yn y cwestiwn. 
 
Ym mhen uchaf y band hwn, mae'n 
debygol y bydd ymgeiswyr yn rhoi 
dadansoddiad llawn o 3 neu 4 
rheswm pam dylai llywodraethau 
GLlEDd annog FDI tuag i mewn. 


6 – 8 marc 
 


Gwerthusiad beirniadol rhagorol o'r 
rhesymau pam gallai llywodraethau 
GLlEDd fod eisiau annog FDI  
 
Gwneir asesiadau clir gyda 
gosodiadau cefnogi i adeiladu dadl. 
 
Bydd yr atebion yn y band uchaf un 
yn debygol o gyfeirio at 
enghreifftiau penodol i 
ategu/gwrthbrofi pwyntiau 
allweddol, ac yn ystyried y geiriau 
gwahaniaethu pob GLlEDd, ac yn 
ystyried FDI yn ei gyfanrwydd yn 
hytrach na dim ond gweithgarwch 
cwmnïau amlwladol. 


2 3 – 4 marc 
 


Dealltwriaeth dda o ystyr a natur 
FDI tuag i mewn a datblygiad, a 
dealltwriaeth dda o'r prif resymau 
pam gallai llywodraeth GLlEDd 
ddymuno annog FDI tuag i mewn 
 
Efallai y bydd atebion yn y band 
hwn yn gadael cynnwys pwysig 
allan neu mae ehangder yr 
ymdriniaeth yn dda ond nid yw 
dyfnder y ddealltwriaeth yn ddigon i 
gyrraedd y band uchaf. Er 
enghraifft, efallai y bydd yr atebion 
yn canolbwyntio'n bennaf ar 
weithgarwch cwmnïau amlwladol. 
 
Mae atebion yn y band hwn yn 
debygol o gynnwys nifer bach o 
enghreifftiau perthnasol. 


3 – 4 marc 
 


Dadansoddiad da o'r rhesymau 
pam gallai llywodraethau GLlEDd 
fod eisiau cynyddu FDI tuag i 
mewn.  
 
Mae atebion yn y band hwn yn 
dangos cadwyni datblygedig o 
ddadl gydag amgyffrediad 
synhwyrol o’r materion sy'n wynebu 
GLlEDd. 
 
Efallai y bydd atebion yn y band 
hwn yn dangos diffyg dyfnder, 
efallai na fydd diagramau bob 
amser yn cael eu hintegreiddio’n 
dda neu’n gwbl gywir, neu mae 
pwyntiau allweddol ar goll. 


3 – 5 marc 
 


Gwerthusiad da sy’n cynnwys y 
rhan fwyaf o’r materion allweddol, 
gan gynnwys ymwybyddiaeth bod 
pob GLlEDd yn wahanol ac felly y 
gallai effaith FDI fod yn wahanol, a 
bod FDI yn gallu bodoli ar wahanol 
ffurfiau. 
 
Gwerthuso 2 bwynt o leiaf, gyda 
thrafodaeth glir. 


 


1 1 – 2 farc 
 


Dealltwriaeth gyfyngedig o ystyr a 
natur FDI tuag i mewn a datblygiad, 
a dealltwriaeth gyfyngedig o'r prif 
resymau pam gallai llywodraeth 
GLlEDd ddymuno annog FDI tuag i 
mewn 
 
Ychydig iawn o ddefnydd o eirfa 
economaidd berthnasol. 


1 – 2 farc 
 


Dadansoddiad cyfyngedig o'r 
rhesymau pam gallai llywodraethau 
GLlEDd fod eisiau annog FDI tuag i 
mewn. 
 
Mae’r ateb yn tueddu i ddangos 
diffyg cysyniadau economaidd 
allweddol ac mae’n osgoi 
dadansoddi technegol. 


1 – 2 farc 
 


Gwerthuso cyfyngedig 


0 0 marc 
Dim gwybodaeth na dealltwriaeth 
yn bresennol am natur FDI tuag i 
mewn a'i gysylltiad â datblygiad. 


0 marc 
Dim dadansoddiad perthnasol o'r 
rhesymau pam gallai llywodraethau 
GLlEDd fod eisiau annog FDI tuag i 
mewn 


0 marc 
Dim gwerthusiad perthnasol ynglŷn 
ag a allai llywodraethau GLlEDd fod 
eisiau annog FDI tuag i mewn 

Cynnwys dangosol:  
 
Dealltwriaeth o natur GLlEDd, beth yw ystyr FDI tuag i mewn, a gwelliannau i lefel datblygiad 
(h.y. cynnydd mewn safonau byw) 
 
Rhesymau pam dylid annog FDI tuag i mewn fel modd o wella datblygiad: 


- Mae FDI yn gallu cynyddu / gwella isadeiledd (e.e. trafnidiaeth, cyfathrebu, cyllid) sy'n 
gallu cynyddu cynhyrchedd ac arwain at gynnydd mewn CCTH, sydd yna'n arwain at 
dwf mwy cynaliadwy a chynnydd mewn cyflogaeth  


- Mae'n gallu symbylu effaith luosydd / effaith diferu i lawr 
- Trosglwyddo gwybodaeth a throsglwyddo cyfalaf – gall ganiatáu “naid llyffant” o ran 


technoleg e.e. cefnu ar linellau tir ar gyfer isadeiledd ffonau symudol 
- Darbodion maint allanol / effeithiau rhwydwaith 
- Efallai y bydd gan rai cwmnïau amlwladol eu gweithwyr / rheolwyr eu hunain ac y bydd 


angen gofal iechyd o safon uwch, sy'n arwain at welliannau i bobl leol hefyd 
- Gall FDI  lenwi'r bwlch arbedion mewn GLlEDd, gan arwain at fuddsoddiad pellach 


(efallai y bydd rhai ymgeiswyr yn ystyried, er enghraifft, model datblygiad economaidd 
Harrod-Domar) 


- Gallai allforion gynyddu, gan achosi cynnydd mewn GC 
- Efallai y bydd llywodraeth y GLlEDd yn gallu ennill refeniw treth hanfodol nad yw'n gallu 


ei gynhyrchu fel arall gan ei dinasyddion eu hunain sydd ar dâl isel 
 


Rhesymau pam na ddylid annog FDI tuag i mewn: 
- Mae'n bosibl bod yr FDI wedi cael ei ddenu gan safonau llafur ac amgylcheddol llac yn y 


GLlEDd, sy'n helpu i gadw costau cynhyrchu i lawr i gwmnïau amlwladol – gall hyn 
arwain at ecsbloetio llafur a'r amgylchedd, gan ddefnyddio cynwyddau'n rhy gyflym o 
bosibl, cynhyrchu allanoldebau negatif ac ati. Yn yr un modd, gall hyn fynd yn groes i 
hawliau eiddo. 


- Gall elw gael ei ailwladoli fel nad yw'n darparu llawer o refeniw treth i'r llywodraeth nac yn 
helpu i lenwi'r bwlch arbedion 


- Efallai na chaiff llafur lleol ei ddefnyddio – gallai cynhyrchu fod yn gyfalaf-ddwys, neu 
efallai y bydd cwmnïau'n dod â'u llafur eu hunain  


- Efallai na fydd pobl leol yn gallu fforddio'r cynhyrchion sy'n cael eu gwneud, gan arwain 
at aflonyddwch cymdeithasol ac ati 


- Gall fod effaith melltith adnoddau / arbrisiant cyfradd cyfnewid 
 
Materion eraill i'w hystyried: 


- Natur yr FDI – a oes effaith ar isadeiledd / CCTH, neu dim ond GC, neu a ddefnyddir 
llafur lleol 


- Dibynnu a yw'n fuddsoddiad portffolio (prynu cyfranddaliadau cwmnïau mewn GLlEDd – 
a allai wella goruchwyliaeth gorfforaethol ond a allai arwain at feddylfryd tymor byr) neu'n 
fuddsoddiad ffisegol go iawn 


- Y berthynas rhwng y corfforaethau sy'n buddsoddi a llywodraeth y wlad letyol h.y. faint o 
dryloywder sydd 


- Y cyd-destun economaidd yn y GLlEDd – a yw'r FDI yn mynd i un diwydiant, neu i lawer, 
neu i ba raddau mae'r effaith  diferu i lawr yn debygol o ddigwydd (sy'n dibynnu ar 
ffactorau fel hyblygrwydd y farchnad lafur/lefelau addysg, isadeiledd trafnidiaeth ac ati) 


- Mae FDI tuag i mewn yn golygu mewnlifiad ar gyfrif ariannol y BoP, ac felly mae angen 
ei gydbwyso ag all-lif yn rhywle arall h.y. diffyg yn y cyfrif cyfredol 

Sticky Note

Mae’r ateb yn darllen yn rhwydd ond dyw’r pwyntiu ddim pob tro yn ateb y cwestiwn yn uniongyrchol. Mae’r pwyntiau yn y rhan gyntaf yn tueddu fod yn gyffredinol yn lle edrych ar y polisi ei hun. Diagram addas ond gall y newidiaeth ddigwydd oherwydd unrhyw rheswm. Mae’r damcaniaethau yn gywir ond mae’r cwestiwn yn gofyn am farn ar os dyle’r gyfraith ddefnyddio’r fath bolisi. Pryn iawn yw’r werthusiad ac angen fwy o bwyntiau yn gyffredinol. 
















 

Sticky Note

Dyw’r ymgeisydd ddim yn siwr iawn o’r diffiniad o FDI. Mae’n edrych ar gallu’r llywodraeth i fuddsoddi yn lle cwmniau. Mae’r effaith yn weddol. Mae’n edrych wedyn fel bod yr ymgeisydd yn edrych ar benthyciad yn lle FDI. Ambell bwynt addas ond dyw’r ymgeisydd ddim yn daeall y pwnc.
























Sticky Note

Dechreuad da wrth rhoi diffiniad clir o FDI. Mae’r effaith cyntaf yn gywir a defnydd da o’r diagram. Wedyn gwerthusiad gweddol o’r engraifft. O hynny ymlaen mae’r ymgeisydd yn tueddu edrych rhywfaint yn ormodol ar y llywodraeth yn lle’r cwmniau preifat sy’n gwneud yr FDI. Serch hynny mae’n edrych ar addasrwydd y polisi.











